Тузлыкушнын   эйтер    сузе.

Тузлыкушым  - сайрар  кошым,

Туып-үскән  авылым.

Җандай  якын  күрә  сине

  Һәр  кыз  балаң, hәр  улың.

Котлы  булсын  туган  көнең-

Икейөз  җитмеш  яшең!

Кояшлы да  булган  күгең

 Һәм   аткан   анда  яшен.

Кайгысын да,  шатлыгын  да

Килдең  йөрәккә  җыеп.

Яздың  халкыңның  язмышын

Тарих  ташына  уеп.

Тәнеңдә  пуля  эзләре,

Снаряд  ярчыклары.

Хәтереңдә  кара  хатлар

Һәм   Җиңү  шатлыклары.

Барысын  да  күрдең  авыл,
       Кичердең сабыр  гына.

Әле  менә  җыйдың  безне

Юбилей  табынына.

Әйтергә  мөhим  сүзеңне,

Әйтергә  иткәч  күңел:

Җиңәлми  кеше  әҗәлне
      Бу  аңа  мөмкин  түгел.

Әмма,  саклармын  хәтердә

Онытылмаслык  итеп

Сезне,  авылдашкайларым,

Гасырлар  аша  утеп.

Мина  илтүче  юлларны

Басмаса  бер  дә  үлән.

Мин  яшәсәм,  димәк,  сез дә

Яшәрсез  минем  белән!

                                                Камил  Фазлый.

